
Na osnovu člana 32. i člana 124. stav 3. Statuta Općine Velika Kladuša („Službeni glasnik Općine Velika Kladuša“, broj: 
12/11), te člana 72. stav 1. i člana 81. Poslovnika Općinskog vijeća Općine Velika Kladuša („Službeni glasnik Općine 
Velika Kladuša“, broj: 12/114/21, 9/24 i 2/25), Općinsko vijeće Općine Velika Kladuša na tematskoj sjednici, održanoj 
29.12.2025. godine, donijelo je 
 

Z A K LJ U Č A K 
 
I 

Općinsko vijeće Općine Velika Kladuša prepoznaje dijasporu kao značajan razvojni potencijal Općine te izražava 
opredijeljenost za uspostavljanje kontinuiranog dijaloga i institucionalnih mehanizama saradnje s dijasporom, posebno 
kroz održavanje tematskih sjednica Općinskog vijeća, koje će se organizovati najmanje jednom godišnje u ljetnom 
periodu. 

II 
Općinsko vijeće zadužuje Općinskog načelnika da uputi inicijative prema nadležnim institucijama u cilju modernizacije 
graničnog prijelaza Maljevac, otvaranja malograničnih prijelaza Pašin Potok i Gejkovac, te uspostave novog graničnog 
prijelaza u Bosanskoj Bojni, kao i da intenzivira aktivnosti na realizaciji navedenih inicijativa, te redovno izvještava 
Općinsko vijeće o poduzetim aktivnostima i postignutim rezultatima. 
 

III 
Predlaže se Općinskom načelniku da u okviru reorganizacije Jedinstvenog općinskog organa uprave predvidi osnaživanje 
Ureda za dijasporu u sastavu nadležne općinske službe, uz osiguranje adekvatnih kadrovskih kapaciteta, uključujući 
dovoljan broj službenika i namještenika. 

IV 
Općinsko vijeće Općine Velika Kladuša zadužuje Općinskog načelnika i nadležne općinske službe da pokrenu izradu i 
implementaciju jedinstvene općinske digitalne platforme koja će omogućiti elektronsko podnošenje i potpisivanje 
upravnih zahtjeva, registraciju građana i udruženja dijaspore, elektronsko praćenje upravnih predmeta, te redovno 
informisanje dijaspore, uz obavezu dostavljanja Općinskom vijeću informacija o fazama realizacije i potrebnim 
budžetskim sredstvima. 

V 
Općinsko vijeće Općine Velika Kladuša obavezuje se da pokrene postupak formiranja Komisije za dijasporu kao stalnog 
radnog tijela Općinskog vijeća, u čiji sastav će, pored općinskih vijećnika, biti imenovani i predstavnici dijaspore iz 
različitih zemalja i sa različitih kontinenata, radi razmatranja i unaprjeđenja pitanja iz oblasti saradnje s dijasporom. 
 

VI 
Ovaj Zaključak stupa na snagu danom donošenja a ima se objaviti u „Službenom glasniku Općine Velika Kladuša“. 
 
 
 
OPĆINA VELIKA KLADUŠA                PREDSJEDAVAJUĆI 
       OPĆINSKO VIJEĆE                               OPĆINSKOG VIJEĆA 
         Asim Veladžić,s.r. 
Broj: 01-04-648/25 
Velika Kladuša, 29.12.2025. godine 

